Лексика бүлеген кабатлау буенча бәйләнешле сөйләм телен үстерү дәресе.

Тема: Сүзләр дөньясында.
Максат: 1. Укучыларның лексика бүлеге буенча алган белемнәрен гомумиләштереп кабатлау; өйрәнгән сүзләрне сөйләмдә активлаштыру;

              2. Сүзләрне аңлап, урынлы куллану; бәйләнешле сөйләм үстерү;

              3. 
Татар тел белеменә ихтирам хисе, туган телгә карата хөрмәт хисләре тәрбияләү.

Җиһазлау: компьютер, мультимедиа проектлары.

Әлеге дәресне үткәрү өчен түбәндәге слайдларны әзерләдем:


1 нче слайд – титул бите.

          2 нче слайд – мәкальнең мәгъ
нәсе турында сөйләшү.

          3 нче слайд – сүз турындагы сорауларга җавап тап.

          4 нче слайд – сүзлек диктанты.

5 нче слайд – лексика бүлегендәге кайбер теоретик сорауларга җаваплар.
          6 нчы  слайд – кем тизрәк укый?

          7 нче слайд – килеп чыгышы ягыннан сүзлек составы.

          8 нче слайд – һәр аңлатманы алынма сүз белән белдерергә. Ул кем?

          9-10 нчы слайдлар хайван һәм кош исемнәрен уйлап,кроссвордны чиш.
Дәрес барышы:

1. Дәрес темасын игълан итү, дәреснең максаты белән таныштыру, һәм бурычлар кую.

  - Укытучы. Укучылар, без бүген сүзләр дөньясына сәяхәткә чыгабыз. Сез үзегезнең дәрестә алган белемнәрегезне “корал” итеп алырсыз. 

Дөрес, матур җаваплар бирерсез дип уйлыйм.

· “Тел күрке – сүз” мәкален сез ничек аңлыйсыз? (2 нче слайд) Җаваплар тыңлау (сүз кешене бизи, аның белемлелек дәрәҗәсен билгели һ.б.)

· Нәрсә ул сүз? (3 нче слайд)

Сүз – бер яки берничә аваздан төзелеп, төшенчә белдерә торган кисәк. Иң кечкенә лексик берәмлек.

     Сүзнең мәгънәсе – аның чынбарлыктагы төшенчәсен тел чаралары ярдәмендә  чагылдыра алуы.
     Язучы образларны сүзләр ярдәмендә тудыра.
     Сүз сәнгате – матур итеп аралаша белү.

· Сүзлек диктанты. (4 нче слайд) Мин нинди сүз?

1. Мин – ат өстендә утыручы кеше.

2. Мин – кешеләр яши торган бина, боерык фигыль.

3. Мин – дошман кулына эләгеп, хокуктан мәхрүм ителгән кеше.

4. Мин – яз көне беренче тапкыр вак кына сибәләп ява торган яңгыр, кызлар исеме.

5. Мин – җәнлек оясы, төшнең киресе.

Барлыкка килгән сүзләр: җайдак, өй, әсир, ләйсән (Ләйсән), өн. Шулар белән җөмләләр төзергә.
· Кроссвордны чишәргә һәм һәр килеп чыккан сүзнең мәгънәсен аңлатырга.
(5 нче слайд) Горизонталь буенча – фразеологизм, неологизм, халыкара, синоним, антоним, актив, пассив, ә вертикаль буенча лексика сүзе килеп чыга.
· Кем тизрәк укый? Бу сүзнең мәгънәсен аңлатырга. (6 нчы слайд)

· Килеп чыгышы ягыннан татар теленең сүзлек составы. (7 нче слайд)
       Татар теленең үз сүзләре – әти, әни, апа, мин, син, ул һ.б.

 Гарәп – каләм, мисал, гадәт, сәгать һ.б.
 Фарсы – сәүдә, каһарман, шәһәр, сыйныф, һөнәр, келәм, дус, дөрес һ.б.

 Рус – бүрәнә, кәбестә, торба, конфет, шләпә, чәйнек, өстәл, гармун һ.б.
 Инглиз – фильм, доллар, футбол, волейбол, чемпион, митинг, рельс, клоун һ.б.

 Немец – галстук, бухгалтер, слесарь, ракета, турнир, банкрот, гроссмейстер һ.б.

 Француз – маршрут, лотерея, жанр, сюжет, парад, экран, тираж, тариф һ.б.
· Һәр аңлатманы алынма сүз белән белдерегез. Ул кем? (8 нче слайд)
  Халкына, туган иленә бирелгән кеше (патриот).

  Театр өчен сәхнә әсәрләре язучы кеше (драматург).

  Әсәрне сәхнәгә куючы (режиссер).

  Балаларны укытучы, тәрбияләүче кеше (педагог).

  Төрле транспортка билетлар сатучы (кондуктор).

  Батыр, көчле, куәтле, көрәшче (герой).
· 9 нчы һәм 10 нчы слайдларда укучыларның татар телендә хайван һәм кош исемнәрен искә төшерү өчен кроссвордлар.  
· Дәрескә йомгак, укучыларның белемнәрен бәяләү.
